
Стихотворение: Вăрманти столовăй
Сивĕ. Сивĕ. Сивĕ.
Йывăç – шур упа.
Макăрать-çке çилĕ
Хурлă сасăпа.

Вĕçеймест çерçи те,
Шăннă кăсăя...
Вăл курасшăн питĕ
Тĕлĕкри сăя...

Пĕр тĕпренчĕк çăкăр
Лектĕрччĕ ăна!
Вичкĕн çил, ан шăхăр,
Ан кĕр вăрмана!

Çил уланăçемĕн
Шупкалать хĕвел.
Пĕчĕк кайăксемшĕн
Турăмăр сĕтел.

Тĕрлĕрен тĕпренчĕк
Шур сĕтел тулли:
Тип çăкăр, икерчĕ,
Çĕрулми кукли...

Вăрманти пур кайăк
Килтĕр хăнана!
Апатлантăр лайăх
Тав туса çынна!
Мĕн вăл аппетит?

